
Líka so nøgdar vit vóru 
um røðu løgmans á 
nýggjárinum, har dent­
ur m.a. varð lagdur á 
tolsemi, frælsi og demo­
krati, líka so vónsviknar 
gjørdust vit av samrøð­
uni, danska sjónvarps­
rásin TV2 hevði við Kaj 
Leo Johannesen løg­
mann, har hann verð­
ur spurdur um, hvønn 
týdning føroyingar 
leggja í hetta, at drotn­
ingin nevnir Føroyar í 
nýggjársrøðu sínari.

Vit ætla ikki at leggja 
okkum út í, hvørja met­
ing løgmaður hevur av 
kongshúsinum, men vit 
vilja mótmæla, at løg­
maður okkara loyvir sær 
at gera so grovar gene­
raliseringar um føroysk­
ar kvinnur, sum hann 
gjørdi í samrøðuni.

Føroyskar kvinnur 
verða allar sleptar niður 
í ein pott og verða lýst­
ar sum persónar, sum 
dáma sera væl at lesa 
donsk vikubløð, nevnd 
verða beinleiðis Se og 
Hør, Ude og Hjemmet 
og Familie Journalen, 
og løgmaður pástend­
ur eisini at føroyskar 
kvinnur lesa litaðu 
vikubløðini, tí teimum 
dámar so væl at hyggja 
at og tosa um fínu 
kjólarnar, sum tey kong­
ligu og onnur eru í.

Vit hava als onki 
ímóti at fólk lesa viku­
bløð og hyggja eftir 
fínum kjólum, vit ætla 
okkum heldur ikki at 
hava at løgmanni og 
privatu áskoðan hans­
ara á kvinnur, men vit 
vilja átala at Føroya 
løgmaður ger so grovar 
generaliseringar av lesn­
aðinum hjá føroyskum 
kvinnum og áhuga teirra 
fyri fínum kjólum. Hetta 
eigur eftir okkara tykki 
ikki at koma fyri í einari 
viðmerking  frá einum 
almennum persóni, sum 
Føroya løgmaður er.

Kvinnufelagasam­
skipan Føroya
Kvinnufelagasam­
skipan Føroya er 
umboðsnevnd fyri 
kvinnufeløg í Føroyum. 
Limafeløgini eru:
Kvinnufelagið í Havn 
Skála Húsmøðrafelag 
Valkyrjurnar 
Tofta Kvinnufelag 
Kongshavnar 
Kvinnufelag

Stevnan har tey ungu krea­
tivu hittast verður nú aftur! 
Tann 17. til 19. februar letur 
Norðurlandahúsið hurð­
arnar upp fyri 60 ungum í 
Føroyum, sum tora, duga og 
vilja. Øll, sum eru 13 ár, men 
enn ikki 19, kunnu tekna seg 
innan tann 20. januar. 

– Til ber longu nú at 
tekna seg á www.nlh.fo, siga 
fyrireikararnir.

Talan erum 11. stevnuna, 
sum fer av bakkastokki, tann 
sætta í Norðurlandahúsinum 
11. februar. 

Á Ungum í Føroyum hitt­

ast ung úr øllum landinum, 
sum hava listarlig áhuga­
mál ella fáast við eitthvørt, 
ið hevur við list at gera. Her 
kunnu tey hitta onnur, sum 
hava somu áhugamál og læra 
nýtt av hvørjum øðrum og av 
kendum føroyskum og út­
lendskum listafólkum. 

Og her er tað, at ung 
kunnu vísa Føroyum, hvat 
ungdómsmentan er, tá ung 
sjálvi seta dagsskránna.

Fyri øll kreativ ung
Ung í Føroyum hevur einki 
krav um royndir, stevnan er 

fyri øll ung, sum eru listarliga 
áhugaði, bæði til tey, sum 
hava nógvar royndir, til tey, 
sum akkurát eru byrjaði, ella 
til tey, sum bara hava hug at 
fara í gongd við nakað listar­
ligt.

Tey kunnu royna nýggjar 
leiðir og mennast innan sítt 
listaøki, men tað ber eisini til 
at royna okkurt annað enn 
tað, tey fáast við til dagligt.

Her kunnu ung hitta onn­
ur, sum fáast vit tað saman 
sum tey, hitta javnlíkar og 
eisini síggja, at alt ber til – 
bert hugflogið setur markið.

Fríggjakvøldið verður 
listaframsýning og sýning av 
teimum tónleika-, sjónleika- 
dansi- ella filmsverkunum og 
øðrum, tey ungu sjálvi hava 
fyrireikað frammanundan. 

Leygardagin verður ar­
beitt í verksmiðjum allan 
dagin. Á kvøldi er hugnakvøld 
og opin pallur. 

Sunnudagin verður stóra 
endasýningina fyrireikað, og 
sunnudag seinnapart kunnu 
øll fólk koma at síggja, hvat 
er avrikað.

Ung í Føroyum er skipað 
sum ein lega. Tey ungu sleppa 
at nýta alt Norðurlandahúsi­
num hetta vikuskiftið, og gist 

verður í B36-húsinum. Ung, 
sum fyrr hava verið við, men 
eru fylt 19, eru hjálparfólk og 
»stórasystkin« alla stevnuni.

Ung í Føroyum er ikki ein 
kapping. Tað er ein møgu­
leiki at vísa fram, royna nýtt, 
menna, tað tey duga og ar­
beiða saman við øðrum list­
arliga áhugaðum og virknum 
í sínum aldri. Tað er ein møg­
uleiki at vísa umheiminum, 
hvat ung list er í dag, hvat 
tey halda vera spennandi og 

viðkomandi.
Ung í Føroyum er ein 

týðandi sýnisgluggi fyri før­
oyska ungdómslist. 

Tað er hent (og kann 
henda aftur), at onkur sær 
eina spennandi sýning ella 
eitt spennandi listaverk og 
vil nýta tað. Okkurt av tí, 
sum hevur verið framleitt á 
stevnuni, hevur verið sýnt 
í øðrum høpum, her heima 
ella í øðrum londum. 

Gerið listarligar 
dreymar til veruleika

Kvinnur 
átala 
løgmann

Løgmaður biðjur um umbering

UNG Í næsta mánaði hittast 13 til 19 ára gomul 
til Ung í Føroyum í Norðurlandahúsinum

Løgmaður dregur í land, eftir at 
kvinnufelagasamskipan Føroya 
alment hevur funnist at hon­
um fyri at generalisera og siga, 
at føroysk konufólk lesa donsk 
vikubløð fyri at síggja, hvussu tey 
kongaligu ganga ílatin.

Tað var í einum innslag í TV2 
nýggjársdag, at hesi orð løgmans 
fullu. Í tíðindaskrivi frá Løgmans­
skrivstovuni sendur:

»TV2 gjørdi nýggjársaftan 
beinleiðis samrøðu við meg um 
nýggjársrøðuna hjá drotningini 
og týdningin av, at drotningin á 
hvørjum ári ber heilsan til Føroya 
fólk í røðuni.

Undir samrøðuni kom eg inn 
á, at drotningin er nógv avhild­
in millum føroyingar, og at hesin 
áhugi sæst aftur í, at føroyingar 
eins og danir lesa vikubløðini, 

ið fylgja Kongshúsinum. Tað 
harmar meg, at Kvinnusamskipan 
Føroya og aðrar kvinnur kenna 
seg settar í bás, tí tað var als 
ikki ætlanin við útsøgnini.  
 Eg nýti høvi at takka fyri jaligu 
orðini hjá Kvinnusamskipanini 
um nýggjársrøðuna. «, sigur Kaj 
Leo Holm Johannesen, løgmaður 
í tíðindaskrivi frá Løgmansskriv­
stovuni.

Listafólk leiða verksmiðjurnar
Verksmiðjuleiðararnir 
eru øll yrkislistafólk, fólk, 
sum liva av sín list. Tey 
flestu eru føroyingar, men 
onkuntíð eru listafólk 
boðin úr øðrum londum. 

Í ár verða tey hesi 
spennandi og kendu lista­
fólkini verksmiðjuleiðarar 
á stevnuni: 

Lena Anderssen og Niclas 
Johannesen, tónleikur,
Brandur Patursson, 
myndlist
Petur Pólson, skriving
Annfinnur Heinesen, sjón­
leik
Joël Colas, sirkus
Kate Corkery, frásøgn. 

Tvær ungar kvinnur, Birna 
Heinesen og Rakul Thom­
sen, sum fyrr hava verið 
luttakarar á stevnuni, og 
sum nú verða lidnar at lesa 
dramaturgi, fara at sam­
skipa almennu endasýn­
ingina.

Ung í Føroyum 
á netinum
Ung í Føroyum hevur 
nú sín egna tíðinda 
b l o g g u n g i f o r o y u m .
blogspot.com. Øll tíðindi 
og upplýsingar eru sjálv­
andi at finna á heimasíð­
uniwww.ungiforoyum.info 
og á Facebook-bólkinum 
við.

Allar upplýsingar um 
UíF eru at finna á www.
ungiforoyum.info og á 
www.nlh.fo. 

Gev gætur: tekningin er 
byrjað og er einans online. 
Tekningarfreistin er 20. 
januar.


